
Minbizia Ikertzeko eta Tratatzeko Europako Erakundearen Bizi Kalitatearen taldea Iruñean
Nafarroako Ospitalea, seihileko topaketa horren antolatzailea, lantalde horretan parte hartzen duen Espainiako zentro bakarra da
Osteguna, 2009ko irailak 24.  Osasun-arloko munduko 50 profesionaletik gora (horien artean onkologo-medikuak, onkologo-erradioterapeutak, estatistikariak eta psikologo klinikoak) Minbizia Ikertzeko eta Tratatzeko Europako Erakundearen Bizi Kalitatearen taldeko (EORTC) partaide dira. Gaur goizean Iruñeko CESEPren seihileko laneko bilera egin dute. 
Bilera osasun kontseilariak, María Kutz Peironcelyk, ireki du eta antolaketa Nafarroako ospitalearen (EORTCren parte hartzen duen Espainiako zentro bakarra) ardura izan da, Onkologia Erradioterapia eta Onkologia Medikoa zerbitzuen eskutik. Hain zuzen, horien arduradunak Miguel Ángel Domínguez eta Ruth Vera doktoreak dira. Osasun-zentro horretako psikologo klinikoa, Juan Ignacio Arraras, taldearen koordinatzailea da estatu-mailan. 
EORTCren Bizi Kalitatearen Taldea minbizia duen pertsonaren bizi-kalitatea ebaluatzeaz eta hori hobetzeko lan egiteaz arduratzen da, bai alde fisikoan, bai psikologikoan eta baita sozialean ere, gaixotasunaren ezaugarria keta bere tratamenduek alde horiek garrantzioa handia izatea eragiten baitute. Lantalde egonkorra 1986ean sortu zuen EORTCek eta Europako, AEBko, Kanadako, Brasilgo, Japoniako, Taiwango eta Koreako osasun-arloko profesionalek osatzen dute; Espainia (Nafarroako Ospitalea erreferentziazko zentro gisa) 1992an batu zitzaien. 
Taldearen bilera zientifikoak urtean bi aldiz egiten dira (udaberrian eta udazkenean) eta horien helburua ikerketa-proiektuen emaitzak komunean jartzea eta horietan jarraitu beharreko pausoak diseinatzea da, gaixo onkologikoaren bizi-kalitatearen inguruko prestakuntza emateaz eta taldearentzako berarentzako ekintza-planak diseinatzeaz gain (azterketa berriak, beste ikerketa-taldeekin harremanak, galdetegiak eratzeko estrategiak, etab.).
EORTCren Bizi Kalitatearen Taldearen funtzioak
EORTCren Bizi Kalitatearen Taldearen funtzio nagusiak bi dira. Batetik, gaixo onkologikoaren bizi-kalitatea neurtzeko tresnak sortzea, horiek nazioarteko azterketetan, aipatu galdetegiak saiakuntza klinikoetan erabiliko dituzten profesionalen aholkularitzan eta eguneroko praktika klinikoan baliagarriak  izango direlarik. Bigarren funtzioa tumore ezberdinen bizi-kalitatearen alorreko prestakuntza da.

Bizi-kalitatea minbiziari heltzeko aldagai garrantzitsuenetako bat da, biziraupenarekin eta toxikotasunarekin batera. Tratatzen diren tumoreetan, alderdi horren balorazioa oso erabilgarria da horietan tratamenduek duten eragina ikusteko, esku-hartze egokienaren inguruko erabakiak hartzeko, eta bestetik, hobetzen saiatzeko.

EORTCren taldeak galdetegi orokor batez, minbizi guztientzat berdina eta hiru bertsio ezberdin dituenaz, QLQ C-30 (1, 2 y 3), osatutako neurri-sistema du. Galdetegia minbizia mota ezberdinentzako (titietakoa, biriketakoa, burukoa eta lepokoa, prostatakoa eta kolon-ipurtestekoa, besteak beste) moduluak ditu osagarri, gaixo onkologikoaren beste alderdiak jorratuz (nekea, alderdi izpiritualak eta abar). Munduan minbiziaren bizi-kalitatearen neurri-sistema garrantzitsuenetakoa eta erabilienetakoa da eta bere ondorioak botika berriak ebaluatzerako orduan ere erabiltzen dira.
Galdetegi orokorra bere hiru bertsioetan eta modulu asko Nafarroako Ospitaleak Espainian erabiltzeko baliozkotu ditu. Gainera, ospitale publikoak aktiboki parte hartzen du aipatu moduluen zati asko sortzeko prozesuan, ikerketa-taldearen nazioarteko ikerketetan. Galdetegi horiek duela urte askotatik hona aplikatzen dira osasun-zentroko azterketa klinikoetan, tumore zehatzen bizi-kalitatearen lerroetan: titietako minbizia, biriketakoa, burukoa eta lepokoa, prostatakoa, kolon-ipurtestekoa edo minbizia pertsona helduetan. 
Onkologia Zerbitzuek EORTECen egiten dituzten ikerketa horiek guztiak eta tumore ezberdinen bizi-kalitatearen ebaluaziokoak Nafarroako Gobernuko Osasun Saileko beken laguntzaz egiten dira. Laguntzak etenik gabe eman dira 1992az geroztik eta ondorioz, ikerketarako lerro egonkorra da. 

Informazio gehiago: EORTCren Bizi Kalitatearen Taldearen web-orrialdea: http://groups.eortc.be/qol/ (ingelesez).

